
 
 

Khuwelelo ya dzithemendelo: January 2026 
 

Nga ha EJF 

Dzangano ḽa Environmental Justice Fund (EJF) ndi dzangano ḽine ḽa ṱuṱuwedzwa nga vhalwela tshanduko ḽine ḽa 

ḽine ḽa khou shuma u khwaṱhisa madzangano a vhulamukanyi ha mupo Afrika Tshipembe nga u ṋetshedza 

thikhedzo ya masheleni, u khwaṱhisa vhukoni na u thusa madzangano o ḓisendekaho nga tshitshavha (CBO) na 

zwigwada uri zwi vhe na vhushaka na vhaṅwe vhathu na madzangano. Ri tenda uri u tikedza vhane vha kwamea 

vhukuma nga tshanduko ya kilima u itela u ḓivha thaidzo dzavho vhone vhaṋe na u dzi tandulula vhone vhaṋe 

ndi tshikhala tshashu tsha khwine tsha u vhuyedzedza murahu u tshinyadzwa ha mupo na u fhaṱa shango ḽi 

bveledzaho na ḽine ḽa vha na khaṱulokwayo. 

Vhane vha tikedzwa nga EJF 

U itela u fanelea u wana thikhedzo i bvaho kha EJF, vha tea u vha: 

1. Vhe dzangano kana tshigwada (hu si muthu nga eṱhe) tshine tsha wanala kha, nahone vhe tshipiḓa 

tsha, tshitshavha tshine vha tshi shumela; 

2. Vha tshi shuma kha vhulamukanyi ha mupo;  

3. Vhe vha Afrika Tshipembe. 

 

Malugana na maitele a u thoma a u fanelea o sumbedzwaho afho nṱha, ri humbela uri vha ṱhogomele uri EJF a 

i ṱanganedzi khumbelo dzi bvaho kha dzi NGO dzo no thomiwaho. Hezwi ndi nga ṅwambo wa uri EJF yo 

thomiwa zwihuluhulu u itela u tandulula thaidzo ya uri vhunzhi ha masheleni a ya kha dzi NGO dzo no 

thomiwaho, ngeno madzangano o ḓisendekaho kha tshitshavha (CBO) a tshi konḓelwa u wana masheleni nga 

ho livhaho. Ndi ngazwo ri tshi livhisa ṱhogomelo zwihuluhulu kha dzi CBO. Hu na dzi NGO nnzhi dzine dza khou 

ita mushumo wa ndeme wa vhulamukanyi ha mupo Afrika Tshipembe, fhedzi a dzi fanelei u wana magavhelo 

a EJF nga ṅwambo wa uri hu na maṅwe masheleni ane dzi nga tea u fanelea khao. Ri dovha ra sa ṱanganedze 

themendelo dzi bvaho kha khamphani dza phuraivethe na kha zwiṅwe zwiimiswa zwi itaho mbuyelo, kana kha 

zwiimiswa zwa muvhuso (u fana na mimasipala). 

 

EJF i tikedza dzi CBO dzo no thomiwaho na ntswa. A zwi ṱoḓei uri ni vhe no ṅwaliswa nga lwa tshiofisi uri vha 

fanelee thikhedzo i bvaho kha riṋe. 

 

Zwine EJF ya zwi tikedza 

Kha heyi khuwelelo ri khou humbela khumbelo dza vhane vha shumana na mafhungo a vhulamukanyi ha 

mupo.  EJF i pfesesa nga ho ṱanḓavhuwaho zwine zwa katelwa kha vhulamukanyi ha mupo, fhedzi themendelo 

yaṋu i tea u vha na vhuṱumani vhukati ha mishumo ye na themendela u i ita na vhulamukanyi ha mupo. Sa 

tsumbo, themendelo ya u phaḓaladza zwiputo zwa zwiḽiwa u itela u khwaṱhisedza u tsireledzea ha zwiḽiwa i 

nga kha ḓi sa fanelea, fhedzi themendelo ya u thoma ngade ya zwiḽiwa zwa tshitshavha na u gudisa miraḓo ya 

tshitshavha u lima zwiliṅwa zwi sa shelwi manyoro na maitele a u lima zwine zwa aluwa nga mupo, i ḓo fanelea. 

Tshithu tsha ndeme vhukuma ndi u ṱalutshedza vhuṱumani vhukati ha thandela yaṋu kana fulu ḽaṋu na 

vhulamukanyi ha mupo. 

 

Kha heyi khuwelelo, ri khou ṱuṱuwedza nga ho khwaṱhaho dzikhumbelo: 

a) dzine dza rangisa phanḓa vhafumakadzi kha u ranga phanḓa na mishumo ine ya itwa nga vhathu vha 

mbeu dzo fhambanaho u itela tandulula khaedu dza mupo 

Sa dzangano ḽa vhafumakadzi, ri a zwi ṱhogomela uri u sa vha hone ha vhulamukanyi kha mupo a zwi 

kwami vhathu vhoṱhe nga nḓila i fanaho. Vhafumakadzi na vhathu vha mbeu dzo fhambanaho kanzhi 

vha sedzana na khombo yo kalulaho ya u tshinyadzwa ha mupo, hu sa londwi uri ndi u kwamea nga 

nḓila i sa lingani nga khaedu dza mupo (sa tsumbo, masiandoitwa kha mutakalo wa u beba wa 

vhafumakadzi, kana vha fanela u tshimbila tshikhala tshilapfu u itela u wana maḓi tshifhingani tsha 

magomelelo nga nṱhani ha u shanduka ha kilima) kana nga ṅwambo wa uri a vho ngo katelwa musi hu 

tshi dzhiiwa tsheo.  

 

KANA 

 

b) dzi bvaho kha madzangano a re mavunḓuni a Northern Cape, Free State, kana North West 

Dzangano ḽa EJF ḽi tenda uri u tikedza tshivhalo tsha madzangano o fhambanaho ane a wanala 

madzinguni o fhambanaho ndi thikho ya ndeme kha u fhaṱa madzangano o khwaṱhaho a vhulamukanyi 

ha mupo. Naho zwo ralo, kha khuwelelo dzashu nṋa dza themendelo, ro ṱanganedza khumbelo dzi si 

gathi dzi bvaho kha dzi CBO kha enea mavunḓu. Nga ṅwambo wa tshenetshi tshiitisi, ri khou ṱoḓa u 

engedza tshivhalo tsha madzangano ane ra a tikedza kha eneo mavunḓu uri ri kone u ita vhungoho ha 

uri ri a tikedza dzi CBO fhethu ho fhamba-fhambanaho hune ha vha ha ndeme kha u khwaṱhisa 

vhulamukanyi ha mupo.  

 

Naho zwo ralo ni nga kha ḓi apuḽaya naho dzangano ḽa vhoiwe ḽi sa wanali kha ḽiṅwe ḽa eneo mavunḓu, kana 

arali ni sa dzhieli nṱha vhathu vha mbeu dzo fhambanaho kha mushumo waṋu. 

 

Mishumo ine EJF ya nga kha ḓi i tikedza i katela: 

• U dzudzanya, mafulo na mishumo ya ṱuṱuwedza tshanduko; 

• Ṱhoḓisiso yo rangwaho phanḓa nga tshitshavha; 

• U tandulula dziphambano nga madzangano o ḓisendekaho kha tshitshavha;  

• U thoma pfunzo ya mupo ya tshitshavha;  

• Tshiitea tsho livhaho (u fana na mugwalabo, muṱangano kana miṱangano ya u gudisa); na 

• Vhukando ha u khwaṱhisa dzangano. 

 

Nḓila ine thikhedzo i bvaho kha EJF ya shuma ngayo 

Ri ṋea magavhelo a ṅwaha muthihi a R50 000 u ya kha R100 000. A ri ṋei thikhedzo ya masheleni fhedzi, fhedzi 

ri dovha ra thusa nga u khwinisa vhukoni na thikhedzo ya u ṱumanya na vhaṅwe vhathu na madzangano. Arali 

khumbelo yaṋu ya ṱanganedzwa, ri ḓo dovha ra haseledza zwenezwi na inwi. 

 

Nḓila ya u apuḽaya 

Hu na nḓila mbili dzine na nga apuḽaya ngadzo: 

1. Ḓadzani khumbelo kha inthanethe kha webusaithi yashu kha https://ejfundsa.org.za/apply-for-

support/.  

2. Dowloudani fomo ine ya wanala kha https://ejfundsa.org.za/apply-for-support/ nahone ni rumele nga 

imeiḽi fomo yo ḓadziwaho kha proposals@ejfundsa.org.za.  Arali zwenezwo zwi sa konadzei, ni nga 

dovha na rumela zwinepe zwa fomo yo ḓadzwaho nga WhatsApp 078 520 1730, naho ri tshi ni 

ṱuṱuwedza uri ni rumele fomo nga imeiḽi arali ni tshi kona. 

https://ejfundsa.org.za/apply-for-support/
https://ejfundsa.org.za/apply-for-support/
https://ejfundsa.org.za/apply-for-support/
mailto:proposals@ejfundsa.org.za

No tendelwa uri ni nga apuḽaya nga luambo naho lu lufhio lwa tshiofisi lwa Afrika Tshipembe. 

 

Ḓuvha ḽa u fhedzisela u rumela dzikhumbelo ndi 06 February 2026. Nga khumbelo ṱhogomelani uri a hu na 

khumbelo dzo lengaho dzine dza ḓo ṱanganedzwa. 

 

Vhane vha dzhia tsheo kha khumbelo yaṋu 

Komiti ya Magavhelo (Grants Committee) ya EJF i vhala themendelo dzoṱhe na u dzhia dzitsheo dza uri ndi 

vhafhio vhane vha tea u wana thikhedzo. Komiti ya Magavhelo yo vhumbiwa nga vhalwela tshanduko vha re 

na tshenzhelo kha nḓowetshumo ya vhulamukanyi ha mupo. Vha nga vhala zwo engedzeaho nga havho kha 

https://ejfundsa.org.za/the-team/. 

 

 

Zwine ra zwi sedza kha themendelo 

• Nḓila ine mishumo yo themendelwaho nga dzangano ḽa vhoiwe ya ḓo khwinisa ngayo vhulamukanyi ha 

mupo na u vhuyedza tshitshavha tshine vha vha tshipiḓa tshatsho kana tshine vha tshi shumela.   

• Nḓila ye themendelo ya humbulisiswa ngayo zwavhuḓi – zwi vhonala uri themendelo yavho i ḓo 

ṱanganedzwa arali mishumo ye vha i themendela yo ṱalutshedzwa zwavhuḓi (nṱhani ha u sokou zwi 

sumbedza nga nḓila i sa pfali) nahone hu na u ṱumana hu pfalaho vhukati ha mishumo ine vha ṱoḓa u i 

ita na zwipikwa zwine vha ṱoḓa u zwi swikelela. 

• Ri dovha ra ṱoḓa u vhona uri no humbulisisa nga vhuronwane nga mugaganyagwama – zwi vhonala uri 

themendelo yavho i ḓo ṱanganedzwa arali zwi re kha mugaganyagwama zwi tshi ṱumana nga nḓila i 

pfalaho na mishumo ine vha khou themendela u i ita, nahone arali vho ita tshuṅwahaya yavho nga uri 

zwithu zwi ita vhugai. 

• Kuvhumbelwe kwa dzangano na uri hu na vhuḓifhinduleli ha dimokirasi kha dzangano ḽa vhoiwe – nḓila 

ye dzangano ḽa vhoiwe ḽa dzudzanywa ngayo, ḽi dzhia hani dzitsheo, na uri ḽi vhiga hani murahu kha 

tshitshavha? 

• EJF ndi dzangano ḽa vhafumakadzi.  Hezwi zwi amba uri ri takalela u tikedza madzangano ane a rangiwa 

phanḓa nga vhafumakadzi, nahone/kana madzangano ane mbekanyamushumo dzao dza sumbedza u 

dzhiela nṱha u khethea ha nḓila ine vhafumakadzi vha kwamea ngayo nga u sa vha hone ha vhulamukanyi 

ha mupo na ane a ṱoḓa u vhuyedza vhafumakadzi nga mishumo yavho na dzimbekanyamushumo.  Ri ita 

nga nḓila i fanaho na kha vhaswa. 

• Ri dovha ra vha na dzangalelo arali no shumisana na maṅwe madzangano tshifhingani tsho fhiraho 

(nahone arali zwo ralo, zwine vhashumisani vha tea u zwi amba nga ha inwi) nahone arali no dzudzanya 

u shumisana kha thandela, tshiitea kana fulo ḽe na ḽi themendela.  

 

Ri dovha ra dzhiela nṱha zwiṅwe zwithu zwo vhalaho zwi tshimbidzanaho na dzithemendelo dzine ra dzi 

ṱanganedza sa tshigwada.  Zwenezwo ndi hezwi:  

➢ EJF ḽi ṱoḓa u tikedza khathihi madzangano o no thomiwaho na maswa.  Hezwi ndi nga ṅwambo wa uri 

ri tenda uri u fhaṱa madzangano a vhulamukanyi ha mupo zwi katela u khwaṱhisa zwo no vhaho hone, 

na u tikedza madzangano maswa uri a dzhenele ḽeneḽi sia ḽa u lwela tshanduko.   

➢ EJF ḽi ṱoḓa u tikedza madzangano ane a shuma kha mutevhe mafhungo o fhambanaho  a vhulamukanyi 

ha mupo, nṱhani ha u livhisa ṱhogomelo kha sia ḽithihi fhedzi, sa tsumbo zwa migodi. 

➢ Ri nga kona u ṋekedza magavhelo a tshivhalo tsho linganelaho.  Hezwi ndi nga ṅwambo wa uri a ri na 

zwiko zwinzhi zwa masheleni.  Zwiṅwe hafhu ndi nga ṅwambo wa uri ri tenda kha u ṋetshedza 

https://ejfundsa.org.za/the-team/

thikhedzo u fhira u sokou ṋekedza masheleni, ngauralo musi ro ḓi kumedzela u tikedza dzangano, ri 

ṱoḓa u ita vhungoho ha uri ri ita honoho vhuḓifhinduleli nga nḓila yo teaho.  Kha tshino tshifhinga ri ḓo 

vha ri tshi khou nanga dzithemendelo dza 10. 

 

Hune na nga wana mafhungo o engedzeaho 

U itela u wana mafhungo o engedzeaho, nga khumbelo vhalani Maitele a u Ṋetshedza Magavhelo a re hone 

kha https://ejfundsa.org.za/apply-for-support/.  Maitele a u ita khumbelo o dovha a pfufhifhadzwa kha 

Infogirafi ine ya wanala (nga nyambo dzo vhalaho) kha https://ejfundsa.org.za/apply-for-support/.  

 

EJF i ḓo ṋekedza muṱangano wa vhugudisi nga inthanethe kha vhathu vhane vha ḓo rumela khumbelo nga dzi 

30 January 2026. U itela uri vha vhe hone kha wonoyo muṱangano, nga khumbelo kha vha shumise ḽinki i 

tevhelaho: https://zoom.us/j/99902766525?pwd=vkiLn0yWQ4tbNlR4TgS8lrAtLAH8NO.1  

Meeting ID: 999 0276 6525 

Passcode: 416479 

 

Arali vha tshi kha ḓi vha na mbudziso kana vha tshi ṱoḓa thuso, nga khumbelo kha vha kwame 

info@ejfundsa.org.za kana 078 520 1730. 

 

https://ejfundsa.org.za/apply-for-support/
https://ejfundsa.org.za/apply-for-support/
https://zoom.us/j/99902766525?pwd=vkiLn0yWQ4tbNlR4TgS8lrAtLAH8NO.1
mailto:info@ejfundsa.org.za

